
GOUVÈNÈ CUOMO ANONSE ÈD POU FÈM YO KA DIMINYE KOU ENÈJI YO EPI AMELYORE 

FONKSYONMAN BIZNIS YO 

$1 Milyon Disponib pou Agrikiltè Devlope Planifikasyon  Biznis ak Anviwonman  

 

Gouvènè Andrew M. Cuomo te anonse yon kantite mezi pou sipòte agrikiltè atravè eta a pou yo ka 

diminye kou enèji yo, amelyore operasyon komèsyal yo epi amelyore planifikasyon anviwonman yo. 

Anons lan kontinye ak gwo efò Gouvènè a pou pèmèt kwasans nan sektè agrikòl Eta a, san bliye Somè 

Yogout lane pase a ki konsènen lidè nan sektè a, fèmye pwodi letye ak lòt moun ki konsènen.  
 

“New York fyè pou l reprezante yon sektè agrikòl solid kap sipòte plizyè milye dyòb epi founi sewòm 

ekonomik lan pou fanmi ak kominote nan tout eta a,” te deklare Gouvènè Andrew M. Cuomo. “Sou 

dezan edmi ki sot pase yo, nou te travay di pou n sipòte kwasans endistri agrikòl dinamik nou an, san 

bliye eliminasyon regleman lou ak èd pou ti fèm pwodi letye yo te ogmante twoupo bèt yo. Aksyon jodi 

a pral pèmèt fèmye pwodui letye pi byen planifye espansyon fiti yo ak tou diminiye kou yo pou 

enstalasyon dijestè enèji ki bon pou anviwonman.” 
 

Manm Komisyon Agrikilti Eta a, Darrel J. Aubertine te di konsa, “Jounen jodi a, fèmye pwodui letye 

bezwen rantre nan tout komès. Yo bezwen tou fè atansyon anpil sou kijan operasyon yo ap enfliyanse 

anviwonman kolektif nou yo. Pwogram sa se yon pati enpòtan nan efò san rete Gouvènè Cuomo ap fè 

yo pou amelyore endistri pwodui letye New York.” 
 

Dairy Acceleration Program 

Anba lidèchip Gouvènè Cuomo, Department of Agriculture and Markets nan tèt ansanm ak Department 

of Environmental Conservation ap lanse Dairy Acceleration Program  (DAP) epi ap rann disponib  

$1 milyon nan finansman pou ede fèmye devlope plan dafè ak anviwonman endividyalize yo. 
 

Pwodiksyon modèn lèt mande pou gen espètiz nan yon kantite disiplin, depi nan agwonomi, syans 

anviwònman, elvaj bèt, syans danre agrikòl, jesyon resous imèn, ak planifikasyon finansye ak estratejik. 

Nan pwogram DAP a, fèmye yo ap kapab eksplwate espètiz rezo Cornell Cooperative Extension (CCE), 

Cornell PRO-DAIRY ak lòt pwogram agrikòl pou fasilite ak devlope biznis yo epi pou ogmante pwodiksyon 

agrikòl yo nan fèm agrikòl yo. 
 

Pou l kalifye pou DAP yon fèm pwodui letye dwe gen dosye finansye konplè. Preferans pral pou fèm ki 

gen pi piti pase 300 vach Finansman DAP pral kouvri 80 pousan kou yon pwojè. 

Peman ka gen ladann: jiska $5.000 pou chak fèm pou ekri yon plan dafè oubyen devlope yon konbinezon 

plan dafè ak kwasans enstalasyon; epi jiska $4.500 pou amelyore yon Comprehensive Nutrient 

Management Plan (CNMP) ki egziste deja oubyen $6.000 pou devlope yon nouvo plan. CNMP yo se 

sistèm konsèvasyon pou operasyon alimantasyon bèt pou abòde pwoblèm ewozyon sòl ak kalite dlo. 

CNMP depase stokaj ak manitansyon angrè ak tou itilizasyon ak aplikasyon nangrès nitritif sou tè yo. 
 

Plan dafè a gen ladann analiz finansye, planifikasyon devlopman batiman fèm agrikòl, planifikasyon 

enstalasyon  ak planifikasyon envestisman kapital pou pwodiksyon lèt pou chak vach. Planifikasyon 

anviwonmantal gen ladann devlopman ak mizajou CNMP yo. Fèm san yon CNMP ki la deja ka anpwaye 

yon planifikatè Nutrient Management pou devlope yon nouvo CNMP pou fèm ki gen pi piti pase 300 

vach. 
 

Pou aplike pou DAP, vizite http://ansci.cornell.edu/prodairy/dairy_acceleration/. 
 

Komisyonè DEC Joe Martens te di konsa, “Fèm pwodui letye se yon eleman enpòtan nan ekonomi New 

York, epi atravè planifikasyon entelijan, fèm sa yo ka enkòpore pwoteksyon anviwonman enpòtan nan 

operasyon yo. DEC espere travay ak patenè nou yo nan efò sa pou sipòte aktivite fèm pwodui letye ak 

ankouraje pratik konsèvasyon presye.” 
 

Tom Overton, Pwofesè Dairy Management nan Cornell University ak Direktè  PRO-DAIRY, te di konsa, 

“PRO-DAIRY kontan anpil dèske Gouvènè Cuomo ap bay fèmye pwodui letye New York plan stratejik pou 

yo ka devlope atravè Dairy Acceleration Program lan. Se yon pwogram konplè, nan yon pèspektiv alafwa 

planifikasyon biznis ak anviwonman epi nou kontan kolabore ak espè sektè Cornell Cooperative 

Extension ak sa ki nan sektè a pou delivre pwogram lan.” 
 

Diminye Fakti Enèji grasa Enèji Pwòp 

Gouvènè Cuomo te siyen lotre jou lwa ki sipòte agrikiltè nan efò yo pou enstale dijestè anewobik, ki 

konvèti dechè an enèji renouvlab pou ede fèmye abòde bezwen dechaj dechè ak pwoblèm resiklaj 

nitritif, pandan y ap ede yo bese fakti enèji yo. Lejislasyon an kontinye efò Gouvènè a pou l ankouraje 

kwasans nan endistri yogout ak pwodui letye nan tout eta a. Sipò pou dijestè anewobik sou fèm yo te 

yon objektif esansyèl nan premye Somè Yogout Eta a Gouvènè a te òganize a nan lane 2012. 
 

Lejislasyon an klarifye spesifikman dijestè anewobik fiks sou tè agrikòl ki genyen egzansyon sou yo. 

Pwoblèm nan te parèt nan yon sitiyasyon resan kote yon asesè taks lokal te refize demann yon fèmye 

pou yon egzansyon taks asosye ak enstalasyon ki itilize nan yon dijestè anewobik, ki te gen kòm 

konsekans yon gwo ogmantasyon nan enpo sou pwopriyete a. Anplis, lejislasyon ogmante limit la rive 

1.000 kilowat pou dijestè anewobik ki kalifye pou 15 zan egzansyon enpo sou pwpriyete. 
 

Lòt lejislasyon gouvènè a fenk apwouve sipòte fèmye nan efò yo pou diminye fakti enèji yo ak 

enstalasyon pwojè enèji pwòp tankou solè ak selil konbistib. Lejislasyon Gouvènè cuomo a te apwouve a 

ogmante spesifikman ogmantasyon ki soti nan 25 kW pou rive100 kW pwodiksyon elektrisite maksimòm 

pou sistèm enèji solè pou faktirasyon nèt san yo pa bezwen deplase yo nan yon kontè komèsyal. Epi tou, 

yon lòt lwa otorize fktirasyon nèt delwen selil konbistib sou fèm ak bilding ki pa rezidansyèl. 

Senatè George Maziarz te di konsa, “Nou bezwen rete agresif ak pwoaktif nan pote tekonoloji enèji ak 

teknoloji agrikòl ansanm, paske li nan enterè tout moun. Fèmye reyalize ekonomi nan pi ba kou, epi eta 

a benefisye  nan divèsifikasyon pòtfèy enèji li. Alafen, n ap itilize pratik  tou nèf pou sipòte ak devlope pi 

gwo biznis nou yo, epi se sou sa menm nou dwe konsantre nou.” 
 

“Akourajman itilizasyon enèji pwòp atravè New York enpòtan, epi li enpòtan tou pou fèmye nou yo 

kapab pran tout avantaj ki genyen nan teknoloji sa yo ak lòt avantaj ki vini ak yo,” te deklare Manm 

Asanble Amy Paulin. “Pakè lwa sa rekonèt bezwen enèji inik fèm yo, epi pral pèmèt fèmye enstale 

sistèm enèji pwòp ki bi bon pou fèm yo, pandan tou y ap benefisye avantaj faktirasyon nèt pou fè l vin pi 

bon mache.” 
 

Senatè Patrick M. Gallivan te di konsa, “Fiti agrikilti nan Eta New York pral youn nan inovasyon wot 

teknoloji ki jwenn definisyon li nan kapasite li pou aplike inosvasyon sa yo sou mache a ki deplizanpli 

konpetitif. Pou garanti agrikilti ak pwodui letye nan Eta New York kontinye ap pote kwasans ekonomik, 

Eta New York fèt pou l se yon patenè angaje grasa pwogrè nan politik pou sipòte ak devlope sektè pwodi 

letye nou yo tankou Dairy Acceleration Program lan ak operasyon dijestè anewobik sou fèm pwodui 

letye yo.” 
 

Manm Asanble Prezidan Agrikilti, Bill Magee te di konsa, “Se yon bon nouvèl epi mwen aplodi Gouvènè 

sa pou efò li yo pou sipòte fèm nan tout eta a. Pandan twò lontan fèm yo te fè fas ak gwo ogmantsayon 

nan kou enèji, kabiran, fètilizan, ak lòt chaj ki anpeche yo pwogrese. Pwogram sa pral san sètenman ede 

fèmye yo devlope epi pèmèt yo rete vyab nan Eta  New York.” 
 

Manm asanble Andrew Hevesi te di konsa, “Lejislasyon an ogmante kantite enèji solè  fèm yo atravè Eta 

New York ka itiize kat fwa plafonman ki egziste nan lwa aktyèl la. Fakti a fèt spesifikman pou pran 

avantaj nan gwo kantite tè agrikòl atravè Eta New York yo pou stimile pwodiksyon enèji renouvlab epi 

bay fèmye ak Sektè Agrikòl  New York, kapasite pou yo diminye kou sèvis piblik pou operasyon agrikòl.”  
 

“Fèm pwodui letye New York nan yon pozisyon inik po tire avantaj nan endistri yogout la pandan y ap 

founi lèt lokal ki bon pou sante nan pwòp “lakou” pa yo. Nouvo inisyativ Gouvènè Cuomo a pa pral ede 

fèmye yo grandi sèman, men tou yo pral ede ekonomi riral nou an devlope tou. Nou apresye rekonesans 

kontini divès fèm New York se yon pati entegral kominote biznis nan rejyon Nò a ak sou  Long Island,” te 

deklare Dean Norton, prezidan New York Farm Bureau. 

